
Padoem lawét teuma akhé, teupiké radja silsilah

Aneuءneu tan radja malé, neulakèë lé nibaء Alah

Deungòn djoedō neuleuëng djaròë, geunab oeròë meutjahadah

Njòë lōn peugah nama poetròë, na tatoesòë nama zaudjah

Poetròë toeha Raءna Diwi, djoedō doeli njang khalipah

Sidròë treuء nan Keuntjan Ansari, njan éseutiri radja meugah

Hana aneuء bandoea pat, heundaء Halarat sidròë Alah

Radja sōhsah neumeuhadjat, galaءneu that aneuء lidah

Neumeukawén ma lòm doedòë, baء nanggròe dròë neukhalipah

Deungòn aneuء baranggasòë, kòn tjit poetròë meutjeuhoerah

Njankeu aneuء oereuëng gasiën, lagi jatim tan lé nang mbah

Deungòn hina that meuseukin, radja jakin that meunikah

Nama geukheun Tjah Keubandi, roepa sang ri oeròë beukah

Roepa ilōء hana sakri, njang djeuët beureuhi that khalipah

Njankeu njang djeuët neumeukawén, sabab tjandén roepa indah

Hana meunan inòng laءén, poetéh litjén Keubandi Tjah

Beutéh toerōn hana sakri, njang djeuët beureuhi that khalipah

Pha doea meudjeundrang padé, hana meusé poetròë indah

Sapaj doea toerōn sabé, rindoe até sòë eu dahtjah

Kiءiëng tjoet tèء taءeu seudang, raja oe manjang djròh meuءoelah

Gaki doea djròh meutriëng blang, taءeu oe manjang na ban kipaïh

Takoeë djeundjang djròh meularéء, poetròë tjantéء Keubandi Tjah

Gigòë itam djròh that leuntéء, moeka bajéء sang meuïh meuntah

Oء di oelèë patah manjam, dhòë moepatam djròh that indah

Miëng pi litjén taءeu matjam, salèh waham sòë eu reubah






41* 

Teuma lheuëh njan wahé tèëlan, leungò toean oelōn peugah

Teuma teupiké lam até badan, radja soeloetan njang that meugah

Hana goena aneuءlōn tan, pakri tèëlan keu lōn tapeugah

Tamita keu lōn sabòh treuء toenangan, njang ilōءkan roepa indah

Teuma meuteumeung oereuëng binòë, leungò djeunòë oelōn peugah




42-43 in B gedeeltelijk anders :



Teuma radja lòm meukawén, inòng tjandén roepa indah

Moeka reumèh hantòm tjeukén, mamèh litjén sang meuïh meuntah




44, 2 in B en D :————, that meuseukin boenda (ngòn) ajah
49′ in B, C en D extra :



Paleuët djaròë ban ōn boeni, paleuët gaki — sang meuïh meuntah-sangat indah — ban ōn amplaïh




D voegt nog een tweeden regel in :



Sang meuïh meuntah hoe han sakri, badan tjoet ti that bit tjeudaïh




54. A : Gaki doea — C : bahō doea — B en D : bahō keumang


56′. in C extra : 

Sapaj doea taءeu toerōn, di bahō kòn sang geuءamplaïh

Aneuء djaròë han peuë sidéء, trōïh baء gitéء meudjeumeulah

